ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. «Պետական տուրքի մասին» Հայաստանի Հանրապետության 1997 թվա​կանի դեկտեմբերի 27-ի ՀՕ-186 օրենքի 19-րդ հոդված 14-րդ կետի 14.1-ին և 14.4-րդ ենթա​կե​տե​րում «բազային տուրքի 100000-ապատիկի չափով» բառերը փոխարինել «բազային տուրքի 500000-ապատիկի չափով» բառերով:

Հոդված 2. Սույն օրենքն ուժի մեջ է մտնում 2017 թվականի հունվարի 1-ից:

Հիմնավորում
«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ
1. Իրավական ակտի անհրաժեշտությունը (նպատակը). Նախագծի ներկա​յաց​ման նպա​​​տակը «Պետական տուրքի մասին» ՀՀ օրենքով ամրագրված դրույթների համա​պա​տաս​խանեցումն է ՀՀ հարկային օրենսգրքի 444-րդ հոդվածի 14-րդ մասով սահմանված դրույթ​ներին: 
2. Ընթացիկ իրավիճակը և խնդիրները. ՀՀ հարկային օրենսգրքի 444-րդ հոդվածի 14-րդ մասի համաձայն, 2017 թվականի հունվարի 1-ից «Պետական տուրքի մասին» Հայաս​տանի Հան​րապետության 1997 թվականի դեկտեմբերի 27-ի ՀՕ-186 օրենքի 19-րդ հոդվածի 14-րդ կետի 14.1-ին և 14.4-րդ ենթակետերով սահմանված գործունեության տեսակների համար պետա​կան տուրքը հաշվարկվելու է բազային տուրքի 500000-ապատիկի չափով:
Խնդիրը կայանում է նրանում, որ «Պետական տուրքի մասին» ՀՀ օրենքում վերո​նշյալ փոփոխությունները կատարված չեն, որը իրավակիրառ պրակտիկայում կարող է տարակար​ծու​​թյունների և տարընկալումների տեղիք տալ:
3. Տվյալ բնագավառում իրականացվող քաղաքականությունը. Հայաստանի Հան​րա​​​պետության կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է բարձր շահութաբերություն ունեցող ոլորտների համար ավելի արդա​րաց​ված հարկային բեռի սահմանմանը:
4. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախա​րա​րու​թյան կող​​մից:
5. Ակնկալվող արդյունքը. Նախագծի ընդունման արդյունքում ակնկալվում է «Պետա​կան տուրքի մասին» ՀՀ օրենքով սահմանված դրույթները համապատասխանեցնել ՀՀ հար​կա​յին օրենսգրքի 444-րդ հոդվածի 14-րդ մասով սահմանված դրույթներին:

Տեղեկանք
«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Պետական տուրքի մասին» Հայաստանի Հանրապետության օրենքում փոփոխու​թյուն կատարելու մասին» ՀՀ օրենքի նախա​գծի ընդուն​մամբ այլ իրա​վա​կան ակտերի ընդուն​​ման անհրաժեշտության չի առա​ջանում:

Եզրակացություն
«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Պետական տուրքի մասին» Հայաստանի Հանրապետության օրենքում փոփո​խու​թյուն կատարելու մասին» ՀՀ օրենքի նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավելացում չի ակն​կալ​​​վում:
ԵԶՐԱԿԱՑՈՒԹՅՈՒՆ
«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի` բյուջետա​յին բնագավա​​ռում կարգավոր​ման ազդե​ցության գնա​հա​տման վերաբերյալ
Նախագծով առաջարկվում է սահմանել, որ «Պետական տուրքի մասին» Հայաս​տանի Հան​րապետության 1997 թվականի դեկտեմբերի 27-ի ՀՕ-186 օրենքի 19-րդ հոդվածի 14-րդ կետի 14.1-ին և 14.4-րդ ենթակետերով սահմանված գործունեության տեսակների համար պետա​կան տուրքը գործող` 100000-ապատիկի փոխարեն հաշվարկվելու է բազային տուրքի 500000-ապատիկի չափով:
Հաշվի առնելով վերոգրյալը` հայտնում ենք, որ նախա​​գծի ընդու​նման ազդեցությունը պետական բյուջեի եկամուտների վրա կլինի դրա​կան, իսկ պետական բյուջեի ծախսերի և համայնքների բյուջեների եկամուտների և ծախսերի վրա չեզոք:
ԱՄՓՈՓԱԹԵՐԹ
«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ պետական եկամուտների կոմիտե 03.12.2016թ.

թիվ 01/3-4/37280-16
	Դիտողություններ և առաջարկություններ չկան:
	
	

	ՀՀ արդարադատության նախարարություն

19.12.2016թ.

թիվ 01/14/16948-16
	Դիտողություններ և առաջարկություններ չկան:
	
	


